
Ba al dakizu ezetz esaten?

Proposamen asko jasotzen ditugu eta denak ez dira gustukoak izaten. Baina nola ausartu ezetz
esaten?, nola asmatu ezetz esaten? Irratsaio batetik abiatuta, gai horren jiran jardungo dugu
sekuentzia honetan.

Bertan ariketa hauek egin ditzakezu:

- Irratsaioan entzundako aholkuak modu laburrean idatzi
- Lotu aholkuak elementu batzuekin

- Detektatu audioan espresio batzuen sinonimoak

- Talde txikitan, proposamenei aitzakiak jartzen

- Posta elektronikoz jasotako gonbit bati erantzun.

1. Ezetz esaten ikasteko aholkuak

Gaian sartzeko, komentatu ikaskide batekin:
- Gustuko ez duzun proposamen bat egiten dizutenean, kosta egiten zaizu ezetz esatea?

Segidan entzun audioa. Bertan, lau aholku ematen ditu Afrontman pertsonaiak ezetz

esaten ikasteko. ldatzi labur aholku horiek zeure hitzekin (1.a idatzita daukazu)
Lau aholkuak:

1. Zuzenean ezetz esatea
2.

3.


https://labur.eus/nDnjR
http://www.ikasbil.eus/

2. Lotu aholkuak ezaugarriekin

Aurreko zein aholkurekin lotuko zenituzke honako hitz edo ezaugarriak? Nahi baduzu, entzun
berriro aurreko orrialdeko audioa.

1. aholkua aberasgarria izatea
2. aholkua agenda

3. aholkua ezin dut

4. aholkua jarrera fisikoa

3. Espresio hauen sinonimoak idatzi

Erreparatu nola esaten dituen audioan laugarren aholkuaz hitz egitean, ondoko hitz-multzo edo
espresioen sinonimoak eta idatzi.

Espresioak Nola esaten ditu audioan?
1. aitzakia-seinale bat
2. nabarituko du zure ahultasuna

3. erasotzen hasiko zaizu

4. Proposamenak eta aitzakiak

Jarri talde txikitan eta komentatu puntu hauek:

- Irratsaioan entzundako lau aholkuetatik zein iruditzen zaizu onena?
- Zuk nola egiten duzu ezetz esateko?, zer teknika erabiltzen duzu?

Prestatu pare bat proposamen gelakideei egiteko (proposatu zerbait: planen bat, lanen bat...).
Ondoren, elkartu beste bikote batekin eta egin elkarri proposamenak. Proposamenei ezetz erantzun
behar diezue; horretarako, saiatu aitzakiak asmatzen.

Didaktikaria: Xabier Zubizarreta Azpitarte

5. Gonbitari erantzuten

Urtero egiten duzue afaria unibertsitateko lagunok. Eta aurten ere jaso duzu gonbita afarirako.
Irakurri posta elektronikoz jaso duzun mezua:

Kaixo, aspaldiko:

‘Urtero bezala, Gabonak gerturatzen ari dirva, eta horrek badakizu zer esan
nahi duen, ezta? Ba, horixe, elkarrekin afaltzeko eguna gainean dugula.
Aurten, gainera, sekula baino lagun gehiago elkartuko gara. Plan mundiala,
badakizu: jan eta edan bapo eta kontu zaharrei buruz (eta oraingoez) berba
egin.

Etorriko zara, ezta? Frantzun mezu honi lehenbailehen, faborez.

Aspalditik ari zara pentsatzen gehiago ez joatea afari horietara, aspertu egiten zara eta. Eman ezetza
gonbitari, baina saiatu lagunak ez mintzen.

Erabili ditzakezun esaldi edo espresioak:

- Aurten zera pentsatu dut...
- Sentitzen dut, baina...
- Espero dut nire erabaki hau/honek...

ERANTZUNAK

1. Ezetz esaten ikasteko aholkuak
Lau aholkuak
1. Zuzenean ezetz esatea
2. Denbora hartzea gervoago ezetz esateko

3. Baloratzea zuretzat interesgarria den ala ez proposamena
4. Aitzakiarik ez jartzea

2. Lotu aholkuak ezaugarriekin

1. aholkua jarrera fisikoa

2. aholkua agenda

3. aholkua aberasgarria izatea
4. aholkua ezin dut

3. Espresio hauen sinonimoak idatzi
Espresioak Nola esaten ditu audioan?
1. aitzakia-seinale bat aitzakia-zantzu bat
2. nabarituko du zure ahultasuna  sumatuko du zure ahuldadea

3. erasotzen hasiko zaizu egurra ematen hasiko zaizu

TRANSKRIPZIOA

AFRONTMAN. Gaur Afrontamanek erakutsiko dizue ezetz esaten. Ez, superbotere bat da.
ESATARIA 2. Ez

AFRONTMAN. Emango dizkizuet lau aholku, lau aholku, lau modu, ba horixe, gustuko ez duzuen zerbaiti aurre
egiteko, eta esateko: e, ba ez. Lehenengoa da, lepoa horrela pixka bat tentetu, sorbaldak atzera bota, ahoa zabaldu
eta esan: «Ez. Ez». Hori da lehenengoa, hori da sinpleena.

ESATARIA 3. Baina igual ez zaizu ateratzen.

AFRONTMAN. Modurik praktikoena. Hori zailduko balitz, nolabait, oso aholku interesgarria da denbora hartzea.
ESATARIA 2. A bai!

AFRONTMAN. Hartu denbora bat.

ESATARIA 3. Egia da.

AFRONTMAN. Eskakizun hori iristen zaizunean, nolabait erasoa iristen den momentuan, hartu denbora bat. Hori
egiten dute bertsolari guztiek. Denbora hartu. Esaten dizute: «Etxean daukat agenda, begiratuko dut.» Eta gero,
etxeko segurtasun horretatik, pentsatzen duzu aitzakia, eta esaten duzu, “Ba ez”. Hori da: denbora hartu eta
denbora hori pasatakoan esan...

BATERA. Ez!

AFRONTMAN. Horrelako eskaeraren bat egiten dizutenean, batez ere telefonoz. Begira, “Antton, etorriko zara
gure ikastetxera hitzaldi bat ematera?”. Lehenengo gauza da: “Orain ezin dizut erantzun. Deituko dizut gero». Eta
eskegi.

Hirugarrena, hau oso polita, barne-begirada bat eginda baloratu. Eskaini dizuten horrek badu loturarik zure
barne-munduarekin? Alegia, errazago azaltzeko, aberasgarria da eskaintza hori? Lagun batek deitu dizu:
«Lagunduko didazu mudantza egiten?, edo sagarrak biltzen lagunduko didazu?»

ESATARIA 3. Ez.

AFRONTMAN. Baloratu hori: aberasgarria bada eta lagunduko badizu zure bizitzan mudantza hori egiteak,
esaterako, «Ba bai, joango naiz».

ESATARIA 3. Ez. Ez. Ez.

AFRONTMAN. Orain, kontrako zantzu txikiren bat agertzen den momentuan, esan: Ez! Eta listo. Eta gero
laugarrena, hau oso interes da: aitzakiarik ez jarri sekula.

ESATARIA 3. Ez?

AFRONTMAN. Aitzakia bakoitza da zeure kritptonita. Nolabait etsaiak eskaintza hori egin badizu...
ESATARIA 3. Bai, bai.

AFRONTMAN. Ikusten badu aitzakia-zantzu txiki bat...

ESATARIA 3. A, zirrikitu bat.

AFRONTMAN. ...sumatuko du zure ahuldadea. Adibidez, «Ezin dut, hondartzara joan beharra daukat”. Ba esango
dizu: «Ba eguraldi txarra egin behar du». Hori da. Eta hasiko zaizu hor egurra ematen eta galdu egingo duzu. Beraz,
aitzakiak utzi alde batera. Politagoa da egia esatea, zuzena izatea...

ESATARIA 3. Baina ez da erraza, e? Automatikoki aitzakia atera egiten zaigu batzuetan.
AFRONTMAN. Baina praktika pixka batekin. Esaterako, Xabin. Egidazu eskaintza bat.

ESATARIA 3. «Lagunduidazu armairuko arropak aldatzen, neguko arropak jarri behar ditut. Antton, lagunduko
didazu arratsaldean?»

AFRONTMAN. Ez!!
ESATARIA 3. A! Hara!

